
Sænska matvælastofnunin Livsmedelsverket notar norrænu næringarráðleggingarnar 

meðal annars til að taka saman sænskar ráðleggingar um mataræði. Norrænu 

næringarráðleggingarnar og sænskar ráðleggingar um mataræði eru leiðbeinandi fyrir 

máltíðir á vegum hins opinbera og hafa því mikil áhrif á matvælaframleiðslu. Nú er 

unnið að því að uppfæra norrænu næringarráðleggingarnar og áætlað er að þeirri vinnu 

ljúki í júní 2023. Í þessari uppfærslu er það nýmæli að nú eiga ráðleggingarnar einnig að 

taka tillit til sjálfbærni umhverfisins. 

 

Þau skjöl sem vinnuhópurinn hefur tekið saman og ferlið við val þeirra hafa verið 

gagnrýnd harðlega. Norrænu frelsi hefur borist eftirfarandi gagnrýni: 

 

Umræðan í öllu ferlinu hefur verið sú að dýraafurðir séu stærsti umhverfisvandinn og að 

því skuli forðast þær eins og mögulegt sé. Þetta er ógn gagnvart 

bæði matvælaframleiðslu í Svíþjóð og lýðheilsu. Stórir hópar í samfélaginu hafa 

sérstaka þörf fyrir orkuna og næringuna sem er að finna í kjöti, mjólk og 

mjólkurafurðum. Þetta eru ekki síst börn og ungmenni, konur á barneignaraldri, aldraðir 

og sjúklingar, sem öll þurfa að fá næringarríkan mat (mikla næringu í litlu magni matar) 

með næringarefnum sem líkaminn á auðvelt með að taka upp til þess að uppfylla þörf 

sína fyrir orku og næringu. Takmarkað val um opinberar máltíðir hefur einnig áhrif á 

valfrelsið. 

Ferlið í kring um norrænu næringarráðleggingarnar 2022 á samkvæmt 

verkefnisumboðinu að vera opið og gagnsætt ferli þar sem almenningur getur tilnefnt 

sérfræðinga, gert athugasemdir við allar hliðsjónargreinar og kafladrög, sent nefndinni 

spurningar og tekið þátt á opnum fundum. Starfið og innihald norrænu 

næringarráðlegginganna hefur þó reynst vera ógagnsætt og svo gott sem ómögulegt 

hefur verið að hafa áhrif á það. Aðferðafræðin í hliðsjónargreinum um sjálfbærni 

umhverfisins er auk þess mjög vafasöm. 

 

Dæmi um óviðunandi ferli, vafasama aðferðafræði og skort á gagnsæi: 

• Ferli: Hugveitunni Chatham House í London var falið að leiða verkefni um þróun  

umhverfislegrar sjálfbærni, en það starf leiða sérfræðingar sem greinilega 

hafa fyrirframmótaðar hugmyndir gegn dýraafurðum. Þeir utanaðkomandi 

sérfræðingar sem Chatham House  

hefur leitað til í þessu starfi eru nafnlausir. Ekki hefur verið skýrt hvernig þessir  

sérfræðingar voru ráðnir til starfa né hvað gerir þá hæfa fyrir verkefnið. 

• Aðferðafræði: Það er ástæða til þess að gruna að stundað hafi verið „cherry-picking“ 

við val á 

hliðsjónarefni, það er að segja að valið hafi verið hliðsjónarefni sem styður 

hina fyrirframákveðnu niðurstöðu að framleiðsla dýraafurða sé skaðleg umhverfinu  

og að skipta verði henni út fyrir plöntuframleiðslu, óháð framleiðsluskilyrðum einstakra 

landa. 

• Gagnsæi: Óljóst er hvernig athugasemdir frá almenningi eru meðhöndlaðar – við  

höfum séð hvernig ýmsar fullyrðingar og niðurstöður úr fyrri hliðsjónargreinum og 

kafladrögum  

eru endurteknar án þess að brugðist sé á nokkurn hátt við þeirri gagnrýni sem áður var 

sett fram. 

 

Auk þessarar gagnrýni sér Norrænt frelsi aðra veikleika í þeim ráðleggingum sem hafa 

verið kynntar. 

Ráðleggingarnar virðast hvorki taka tillit til þess mikilvæga hlutverks sem 

mjólkurframleiðsla gegnir fyrir fjölbreytt plöntu- og dýralíf sem er algjörlega háð 

beitihögum né óbeinna jákvæðra áhrifa náttúrulegs dýraáburðar á umhverfi og loftlag, 

þar sem hann minnkar notkun tilbúins áburðar. 

Jarðvegseyðing er einnig nefnd sem vandamál í tengslum við mikla fóðurframleiðslu, en 

það er yfirleitt ekki vandamál í Svíþjóð. 

Ráðleggingarnar ganga út frá því að minnka þurfi mjólkurneyslu á Norðurlöndum og í 

Eystrasalti, sem gerir hefur meðal annars þau áhrif að gert er lítið úr jákvæðum áhrifum 

lífrænnar mjólkurframleiðslu. Engin greining virðist hafa verið gerð á neikvæðum 

áhrifum minnkandi mjólkurneyslu á annan landbúnað í kjölfar lokunar mjólkurbúa eða á 

líffræðilega fjölbreytni beitilandanna. Það virðist hafa verið litið fram hjá framgangi í 

minnkun umhverfislegra áhrifa norræns dýrabúskapar og bindingu kolefnis í stórum 

ökrum. 

Í ráðleggingunum er litið á minnkun mjólkurframleiðslu sem jákvæða, meðal annars þar 

sem slíkt dregur úr landnotkun, en ekkert tillit er tekið til þess að margar jarðir geta 

einungis framleitt grasfóður fyrir jórturdýr. Einnig virðist ekki hafa verið tekið tillit til 

nýtingar á afgangsvatni úr matvælaframleiðslu í búskap. 

Þá er litið fram hjá þeirri menningu sem mjólkurframleiðsla og mjólkurneysla ber uppi á 

Norðurlöndum. 

Heilt yfir virðast greiningarnar hafa lítið vægi fyrir Svía og að öllum líkindum norrænar 

aðstæður almennt. 

Í ljósi þessa hefur þess verið krafist að vinna að norrænum næringarráðleggingum verði 

stöðvuð og að Norræna ráðherranefndin skipi nýja nefnd með nýjum vinnuhópum sem 

samanstanda af óháðum vísindamönnum og sérfræðingum. 

 

 

Hvernig hyggst Norræna ráðherranefndin bregðast við þeirri gagnrýni sem beinst hefur 

að vinnu að norrænum næringarráðleggingum og þeirri hættu sem annmarkar á 

greiningum á afleiðingum geta haft í för með sér fyrir umhverfið og landsbyggðina? 

 

 

 

 

Norðurlöndum, 22. mars 2023 

